
Matthew 8




Arlta atherr-penh Jesus kwertengerl
Ikwerenh-rnem-akert alhek tawen Cana-warl,
Galilee-ampeny-warl, artwethen arelh-then itengerrenty
aytaretyek. Jesus-kenh amikw alhek arrpemarl.




Akngerr akarrirrek amern kwenty arlkwetyek. Rernem
Ingkerrenhek yangkelek arrwekel-antey, amern
akngerr arlkwetyek.




Kel wayn ywerrek, arrangkw-anem. Amikw Jesus-kenh
Ikwer-warl angkek. “Arrangkw. Wayn ingweran ntwa
Iney-angenh-anteyarl.” Amikwel warrkenh-rnem ilek,
“Awelhenherr-arey ampa atyenhek, rarl
arrenhantherrenh ilem.”




Jesus angkek warrkenh-rnemek, “Kwaty
Inpenherr-arey ampwal-rnem-war|
arrivek-atwety.” Warrkenh-rnemel kwaty

Inpek, ampwal-rnem-watrl.

Jesus-el warrkenh-rnem ilek arrpematl,
“Kwaty akely tyampit-warl thelenherr-arey,
atyetyart ikwer-warl akngemel.” Rernem
Jesus ikwer awelhek.

Kwaty ra wayn-anem irrek, Jesus-angkwarr.
Warrkenh-rnem rernem tyampit akely-warl

thelek-penh, rernem waynek
akaltyarl. Atyetyart
ra kwaty akely-penh ) -‘

_ — ==
wayn-anemarl antywek, >,
akwerrpel. Ikwer-penh c\\g
atyetyart arlkek artwa

anyent ikwer —
itengirrey-alenty




Atyetyart apal angkek, “Wayn nhenhan
mwerr-angkerarl. Wayn mwerr-angker

nga awakelhek ingkernant

iIngkerrenhel a
antywetyekarl! Wayn 7 [ LY
apmwamwam @ (
antywey-angenh c\\g | ‘\
arrangkw.”




“Wayn irrkweny antywey-angenh. Ingwer-rnemel
wayn mwerr-tangkwel anthetyek, wayn akngerr
rernem antywetyek. Rernem
wayn mwerr ywerrelhilenty,

anwantherr wayn "-\\

apmwa renh anthetyek.” 3




Jesus-el kwaty-penh wayn mpwarek tawen Cana-itwek
apmer Galilee-ek, rlterrk ilkwakertel,

kwertengerl ikwerenh-rnemel (T UT

renh aretyek. Rernem ‘
Jesus renh tnakek-anem
rlterrk ilkwakert. ’ \

Jesus-el awek, arelh ampwa
Simon-kenh arntety rwenparl
ayntenh.




Jesus alhek ikwer-warl, itep ikwerenh anterrkwek.
Arelh ranem mwerrirrek. Ra akemirrek,
amern-anem ra ampernek Jesus-ek.




Atwemengkel, ingwer-rnemel atnwenhey-alhek
arntety-rnem-then arrenty-akert-rnem-then
Jesus ikwer-warl. T~
Ingkerrenh tawen
Capernaum-areny-rnem
akarrirrek warl
arriw-warl, rernem —
Jesus renh aretyek. <\

Jesus-el arntety akngerr mwerrilek, arrenty-rnem
Irrentek, ingwer-rnem-they. Arrenty-rnemel kel
iterl-arek Jesus rarl Alerikw Akngey-kenh apetyek.
Arrenty-rnem Jesus-ek angkey-angenh-anem.
Jesus-el kel renh-rnem akatelhilek.

Arawerrng rlterrk Akngey-wenh-akertel ra arntety-rnem
mwerrelenh. Rernem arrerant-arey rtnenherrenh
Ikwer-itwew, ra

renh-rnem B )

arnep-arneyew. g%

Artwa 4-pelelan akngey-alhek artwa
lerrp anyent pantyel Jesus-warl.




Iwerran kwen aylpekerran, rernem

Akngerrelarl arrkngelek-kety ‘.....V/'/
\

apatenh akethel-antey. ~.
Rernemap iterrek, rernem ‘

nganetyek irrwerl-anem. ..i.




Rernemap warl renh irrwerl ‘.i.. V/’/
\

altywerilek, rernemap artwa
arntety renh pantyinp rwepel

atwarrelhilek, ingkerrenharl ~.~

Jesus-itwel .~~.

rtnenherrenh-warl.




Jesus-elan iterl-arek kanper-antey, rernemarl renh
iterl-arek mwerriley-angker. Ran
artwa arntety renh ilek,

“Apmwan atha
ngkwengety iwem.” <P
“Akwenterl-alha, " .@
panty ngkwenh

Inerl-alnemel,

apmer-warl alpa.”

Nganerl-alhek rernem rtnwewarl-anem anperl-alhek.
Kwaty awer-akert apetyek
rntwey-alhek rlterrk innga. Awer
Ilkwel renh-rnem
akngelhew-akngenhilek.




Kwatyan Iherrparnpek-anem rtnwewarl, rtnwan

aylperl-alnetyek-anek-anem. Jesus
rtnwel ankwaynterl-apenh apal. ' (q




Jesus-an angkek ikwer-rnem, “llek-ketyarl arrantherr
aterirreyel, atyeng irrpelthirremel-apeny, atharl
arrenhantherrenh arntarnt-areyelan?” Jesus
artewentyel arlkek awerek, atnengkirretyek.

Kwaty awer-akert
atnengkirreyelpek,
arwapeny.

Kwertengerl ikwerenhel-rnem Jesus renharl arek-
penh, rernem ikwerety aterirrek, rarl kwaty awer-akert
arternpilek riterrkel. Rernemap ayernerrek, “Nthakenh

awer-then kwaty-then ikwerant awelheyel.”




Akngey
iIngkerrenhek
artewentyel
Ilkelheyel ahern nhenh-areny-rnemek.
Rarl alerikw anyentant ikwerenh arwa
alhewer-antey thwenek ahern
nhenh-warl. Ingwerentyel
Ikwerenh-angkwarr apententy,
rap iteth intem aneyenh,
Ilwey-angenh.

Romans 3:23 Ingkerrenh nthakenh Akngey-kenh-angkwarr
arraty aney-angenh ament, Akngey irrwerl-areny
iterl-arey-angenh, rarl rlterrk innga aneyel. Akngeyel iwerr
anwekantherr mpwarek Jesus Christ-angkwarr. Ra
Ingkerrenhek katy ilwek, ra renh-rnem anyentelhilek
Akngey-warl, rernem Akngey-kenh-angkwarr arraty
anayntetyek, alyelk.

Romans 6:23 Apmwangkwarr apententy, rap kel lwem  |—
apmwakert-antey. Akngeyel arrernek, ingkerrenh iteth —
atnyenetyek. Alakenh-anyem anwekantherr iwerr mpwarek. p—
Ingkart anwekantherrenh Jesus Christ renh apententy, [
anwantherr iteth aneman, ikwerenh-angkwarr anyentirrem. [—

Romans 10:9,10 Ntwa Jesus Atyetyart antwenty, ntwa renh
tnakemel, Akngeyelarl renh ipmepenh itethilek, ranemarl
ngenh itethilem arrpemarl.




Ntwa renh tnakenty, nga ikwerenh-angkwarr arraty
anemarl. Ntwa Jesus renh Atyetyart antwenty, Akngeyel
ngenh itethilem.

John 3:16,17 Akngey ingkerrenhek artewentyel ilkelheyel
ahern nhenh-areny-rnemek. Rarl alerikw anyentant
Ikwerenh arwa alhewer-antey thwenek ahern nhenh-warl. |_
Ingwerentyel ikwerenh-angkwarr apententy, rap iteth intem |—

aneyenh, ilwey-angenh. -

Akngeyel alerikw ikwerenh thwenek ahern nhenh-warl, ra |—
ahern-areny ingkerrenh itethiletyek, apmwernem —
akngakey-angenh. Akngey ilkelhek, ra ingkerrenh iteth  |—
atnyenetyek alerikw ikwerenh-angkwarr. —




Matthew 8-9;: Mark 1-2, 4: Luke 4, 8: John 2

Storyline by: Edward D. Hughes

lllustrated by: Byron Unger, Lazarus
and Alastair Paterson

Adapted by: E. Frischbutter; Sarah S.

Alyawarr Bible (aly) © 2020, Wycliffe Bible Translators, Inc.
All rights reserved.

https://www.bible.com/en-GB/bible/2571/GEN.1.ALY

©2025 Bible for Children, Inc.
www.M1914.org www.bibleforchildren.org

')



https://www.bible.com/en-GB/bible/2571/GEN.1.ALY
https://www.bible.com/en-GB/bible/2571/GEN.1.ALY
https://www.bible.com/en-GB/bible/2571/GEN.1.ALY

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26
	Slide Number 27

